  R E L A C I O N
MBI
PROJEKTVENDIMIN
“PËR DISA NDRYSHIME NË VENDIMIN NR. 710, DATË 12.10.2016
“PËR MIRATIMIN E RREGULLORES “PËR KËRKESAT DHE
KRITERET PËR USHTRIMIN E VEPRIMTARISË SË OPERATORIT TURISTIK””
I. QËLLIMI I PROJEKTAKTIT DHE OBJEKTIVAT QË SYNOHEN TË ARRIHEN
Projektvendimi ““Për disa ndryshime në vendimin nr. 710, datë 12.10.2016 “Për miratimin e rregullores “Për kërkesat dhe kriteret për ushtrimin e veprimtarisë së operatorit turistik””, ka për qëllim harmonizimin e këtij akti në përputhje me ndryshimet e fundit që ka pësuar ligji nr. 93/2015 “Për turizmin” (i ndryshuar) me ligjin nr. 30/2024, datë 4.4.2024, sa i përket qartësimit të kërkesave për ushtrimin e veprimtarisë së operatorit turistik si dhe saktësimit të emërtesave të institucioneve dhe strukturave përgjegjëse për zbatimin e rregullores “Për kërkesat dhe kriteret për ushtrimin e veprimtarisë së operatorit turistik” bazuar në fushën e tyre të përgjegjësisë.
Nëpërmjet këtij projekt vendimi synohet rritja e cilësisë së shërbimit  të ofruar nga subjektet që ushtrojnë veprimtari të operatorit turistik, nëpërmjet punësimit si drejtues teknik të një personi i cili ka eksperiencë pune të mëparshme në fushën e turizmit.

II. VLERËSIMI I PROJEKTAKTIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE
Miratimi i këtij projektvendimi është parashikuar në katërmujorin e I, të  Programit të Përgjithshëm Analitik të Akteve të Ministrisë së Turizmit dhe Mjedisit për vitin 2025. 
III. ARGUMENTIMI I PROJEKTAKTIT LIDHUR ME PËRPARËSITË, PROBLEMATIKAT, EFEKTET E PRITSHME
Propozimi për projektvendimin “Për disa ndryshime në vendimin nr. 710, datë 12.10.2016 “Për miratimin e rregullores “Për kërkesat dhe kriteret për ushtrimin e veprimtarisë së operatorit turistik””, vjen si rrjedhojë e nevojës për saktësimin e emërtesave të institucioneve në fushën e turizmit bazuar në ligjin nr. 93/2015 “Për turizmin” (i ndryshuar) duke saktësuar ministrinë përgjegjëse për zhvillimin e turizmit si dhe strukturën përgjegjëse për inspektimin.
Ministria e Turizmit dhe Mjedisit është ministria përgjegjëse për zbatimin e vendimit, bazuar në fushën e përgjegjësisë për zhvillimin e turizmit.
Në lidhje me funksionin e inspektimit të veprimtarisë së operatorit turistik,  është saktësuar se institucioni përgjegjës për inspektimin i cili është struktura përgjegjëse për inspektimet në fushën e turizmit. Aktualisht, kjo strukturë, bazuar nenit 17 të ligjit “Për turizmin” i ndryshuar, funskionon pranë Agjencisë Kombëtare të Turizmit dhe do të mbikëqyrë zbatimin e kuadrit ligjor për veprimtarinë e operatorit turistik.
Operatorët turistikë, duke pasur si drejtues të aktivitetit të tyre një person të arsimuar, i cili zotëron një diplomë universitare të ciklit të parë të studimeve ose ka mbaruar shkollën e mesme profesionale në përputhje me objektin e veprimtarisë së biznesit si dhe të ketë eksperience pune të mëparshme në fushën e turizmit, do të mundësojë ofrimin e një shërbimi më cilësor për klientin dhe do të rrisë kërkesën në treg për shërbimin e tij.

Duke qenë se veprimtaria e operatorit turistik zhvillohet në bashkëpunim me furnizuesit e shërbimeve brenda dhe jashtë vendit si dhe me operatorët turistik të huaj, nëpërmjet këtij projektvendimi synohet rritja e konkurueshmërisë në rajon dhe me gjerë.

IV. VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR
Ky projektvendim është hartuar në zbatim të nenit 100 të Kushtetutës së Republikës së Shqipërisë dhe është në harmonizim me legjislacionin në fuqi që rregullon aktivitetin  e operatorit turistik. 
Ky projektvendim nuk përfshihet  në kategorinë e akteve të ndaluara në kuptim të vendimit nr. 9, datë 24.12.2020, të Komisionit Rregullator “Për rregullat e raportimit të veprimtarive me karakter publik të çdo institucioni publik, e me kapital shtetëror, agjencive, enteve shtetërore, kategoritë e veprimtarive të ndaluara, si dhe monitorimin e veprimtarisë, sjelljes dhe përdorimit të burimeve njerëzore, financiare dhe logjistike të administratës shtetërore para zgjedhjeve”, ndryshuar me vendimin nr. 16, datë 21.12.2024 “Pёr disa ndryshime dhe shtesa në vendimin nr. 9, datë 24.12.2020, të Komisionit Rregullator “Për rregullat e raportimit të veprimtarive me karakter publik të çdo institucioni publik, e me kapital shtetëror, agjencive, enteve shtetërore, kategoritë e veprimtarive të ndaluara, si dhe monitorimin e veprimtarisë, sjelljes dhe përdorimit të burimeve njerëzore, financiare dhe logjistike të administratës shtetërore para zgjedhjeve”, sipas të cilit përcaktohet se ndër veprimtaritë e ndaluara janë:

· “Katër muaj para datës së zgjedhjeve deri në formimin e qeverisë së re pas zgjedhjeve ndalohet propozimi, miratimi i akteve ligjore ose nënligjore, ose nxjerrja e tyre me qëllim informimin e publikut në lidhje me vendimmarrjen e institucionit miratues në faqen e tij zyrtare, të cilat parashikojnë dhënien e përfitimeve për kategori të caktuara të popullsisë, të tilla si aktet që parashikojnë rritjen e pagave, pensioneve, mbështetjes ekonomike apo sociale, uljen ose heqjen e taksave, faljet e kamatëvonesave, të gjobave, të detyrimeve tatimore e doganore, vendosjen e amnistive fiskale, privatizimin apo dhënien e pasurive apo shpërblimeve, përveç kur nisma kushtëzohet nga gjendje të fatkeqësisë natyrore ose epidemisë/pandemisë, apo ka si qëllim zbatimin e një detyrimi ligjor me karakter ndërkombëtar apo zbatimin e një vendimi gjyqësor të formës së prerë.”

Për këtë sqarojmë se projektvendimi që po paraqesim për shqyrtim dhe miratim nuk parashikon dhënie përfitimi për kategori të caktuara të popullsisë, dhe aq më tepër nuk lidhet me: rritje page, pensionesh, mbështetje ekonomike apo sociale, ulje ose heqje të taksave, falje të kamatëvonesave, të gjobave, të detyrimeve tatimore e doganore, vendosjen e amnistive fiskale, privatizimin apo dhënie të pasurive a të shpërblimeve.

V. VLERËSIMI I SHKALLËS SË PËRAFRIMIT ME ACQUIS COMMUNAUTAIRE (PËR PROJEKTAKTET NORMATIVE)
Ky projektvendim nuk synon përafrim me acquis e BE.
VI. PËRMBLEDHJE SHPJEGUESE E PËRMBAJTJES SË PROJEKTAKTIT
Nisur nga ndryshimet që kanë përsuar emërtesat e intitucioneve përgjegjëse në fushën e turizmit, në kuptim të ligjit 93/2015 “Për turizmin”, i ndryshuar, , projekvendimi i propozuar parashikon ndryshimet si më poshtë vijon:
· Në shkronjën “a” të pikës 2 të vendimit, emërtimi “Ministria e Zhvillimit Ekonomik, Turizmit, Tregtisë dhe Sipërmarrje” zëvendësohet me “Ministria e Turizmit dhe Mjedisit”, pasi fusha e përgjegjësisë për turizmin i ka kaluar Ministrisë së Turizmit dhe Mjedisit.
- Në shkronjën b të pikës 2 dhe në nenin 2, pika 4, shkronja “dh” të rregullores, bashkëlidhur vendimit, emërtimi “Inspektorati Shtetëror i Mbikëqyrjes së Tregut” zëvendësohet me “Struktura përgjegjëse për inspektimin në fushën e turizmit” pasi përgjegjesia për inspektimin në fushën e turizmit sipas ligjit nr. 93/2015, “Për turizmin” i ndryshuar i ka kaluar si funskion strukturës përgjegjëse për inspektimin në fushën e turizmit, e cila është e atashuar pranë AKB-së.

Në nenin 3 bëhen ndryshimet si më poshtë vijon:

““Operatori turistik përfaqësohet gjatë ushtrimit të veprimtarisë nga përfaqësuesi ligjor (administratori) dhe drejtuesi teknik, të cilët përvec kritereve të përcaktuara në shkronjat “b” dhe “c” të pikës 2, të nenit 51 të ligjit nr. 93/2015, duket të plotësojnë edhe kërkesat e mëposhtme:

a) Drejtuesi teknik duhet të vërtetojë se ka pasur eksperienca pune në veprimtari të tilla turistike si: agjenci udhëtimi, strukturë akomoduese, operator turistik., operator turistik detar apo udhërrëfyes turistik, apo dhe në fusha të tjera në fushën e turizmit. 

b) Drejtuesi teknik duhet të jetë i punësuar vetëm në një operator turistik, në cilësinë e drejtuesit teknik.

c)  Drejtuesi teknik, për nevoja të ushtrimit të veprimtarisë së tij, duhet të vërtetojë se:

i) zotëron një gjuhë të huaj, nëpërmjet një dëshmie, certifikate, diplome ose një dokumenti të ngjashëm me to, lëshuar nga subjekti i certifikuar nga ministria përgjegjëse për arsimin për organizimin e testimeve ndërkombëtare, në nivelin B2, ose nga institucioni i arsimit të lartë publik ose privat, që është miratuar nga ministria përgjegjëse për arsimin për të ofruar programe të akredituara të gjuhëve të huaja, me vlerësim mbi/edhe notën 7 (shtatë); 

ii) zotëron një gjuhë të huaj të dytë, nëpërmjet një dëshmie, certifikate, diplome ose një dokumenti të ngjashëm me to, lëshuar nga subjekti i certifikuar nga ministria përgjegjëse për arsimin për organizimin e testimeve ndërkombëtare, në nivelin B1, ose nga institucioni i arsimit të lartë publik ose privat, që është miratuar nga ministria përgjegjëse për arsimin për të ofruar programe të akredituara të gjuhëve të huaja, me vlerësim mbi/edhe notën 6 (gjashtë). 

ç) Përfaqësuesi ligjor dhe drejtuesi teknik, në çdo rast, janë përgjegjës për zbatimin e dispozitave të   kësaj rregulloreje.””
Në këtë nen janë bërë përcaktimet e aktiviteteve për të cilat drejtuesi teknik duhet të zotërojë eksperienca pune të mëparshme dhe saktësime në harmonizim me teknikën legjislative. 
VII. INSTITUCIONET DHE ORGANET QË NGARKOHEN PËR ZBATIMIN E AKTIT

Ngarkohen Ministria e Turizmit dhe Mjedisit dhe struktura përgjegjëse për inspektim në fushën e turizmit për zbatimin e këtij vendimi.

VIII. PERSONAT DHE INSTITUCIONET QË KANË KONTRIBUAR NË HARTIMIN E PROJEKTAKTIT
Projektvendimi u hartua nga strukturat përgjegjëse për turizmin pranë Ministrisë së Turizmit dhe Mjedisit dhe do t’i dërgohet për mendim Ministrisë së Drejtësisë, Ministrisë së Ekonomisë Kulturës dhe Inovacionit dhe Ministrit të Shtetit për Sipërmarrjen dhe Klimën e Biznesit.
IX. RAPORTI I VLERËSIMIT TË TË ARDHURAVE DHE SHPENZIMEVE BUXHETORE 

Miratimi i këtij projektvendimi nuk parashikon të sjellë kosto shtesë për buxhetin e shtetit.





     MINISTRI I TURIZMIT DHE MJEDISIT

      Mirela KUMBARO FURXHI

Konceptoi:    E. Ngallopi, Specialist

                      Ilda. Cela Përgjegjës Sektori

Konfirmoi:    A. Baze, Drejtor


      E. Tarelli, Drejtor

Aprovoi: 
      H. Duro, Drejtor i Përgjithshëm

Miratoi: 
      L. Beqiraj Agalliu, Sekretar i Përgjithshëm

Relacion mbi projektvendimin “Për disa ndryshime në vendimin nr. 710, datë 12.10.2016 “Për miratimin e rregullores “Për kërkesat dhe kriteret për ushtrimin e veprimtarisë së operatorit turistik”

